
ta’minlash oʻquvchilarning ijtimoiy motivlarini oshirish texnologiyasi yutuqlari asosida kadrlar 

tayyorlashning mukammal tizimini shakllantirish kabi dolzarb masalalar qoʻyilgan. Bu borada 

hurmatli yurtboshimiz Sh.Mirziyoyevning “Hayotimizning eng muhim jabhalari uchun yuksak 

texnologiyalar, ilmiy ishlanmalar yaratish, malakali mutaxassislar tayyorlash, jahon axborot 

texnologiyalari bozorida munosib oʻrin egallash masalasiga ustuvor ahamiyatga ega vazifa 

sifatida qarashimiz zarur”, -degan fikrlarini aytib oʻtish ham joizdir[1]. 

Shunga binoan mamlakatimiz ta’limi sohasida amalga oshirilayotgan islohatlarning 

ustuvor yoʻnalishlaridan biri ham kadrlar tayyorlash sifatini jahon talablari darajasiga 

yetkazishdir. 

Adabiyotlar tahlili va metodologiya. Bugungi kunda ta’lim sohasiga qobiliyatli, 

voqeiylikni oldindan koʻra oladigan, toʻgʻri qaror qabul qilish mahoratiga ega, oʻz-oʻzini 

rivojlantirish va oʻz ustida tinimsiz ishlaydigan, oqil va barkamol insonni tarbiyalash 

muammosi qoʻyilmoqda. Buning uchun esa, albatta, oʻquvchi yoshlarga motivlarni toʻgʻri 

berishimiz kerak.  

Pedagog olimlar tomonidan olib borilgan qator didaktik tadqiqotlar shuni koʻrsatadiki, 

ta’lim jarayoni samaradorligini oshiradigan oʻqitish omillari ichida oʻquv-biluv faoliyatiga 

motivlashtirish omili birinchi oʻrinda turar ekan, ya’ni ta’lim samaradorligi 92% oʻquv-biluv 

faoliyatini motivlashtirishga bogʻliq ekan. Inson tabiatini ozgina boʻlsada tushunadigan kishi 

buning bejiz emasligini e’tirof etadi. Motivlar didaktik jarayonning asosiy harakatlantiruvchi 

kuchidir. 

Faoliyat motivlari deganda oʻquv faolligi namoyon boʻlishiga sabab boʻluvchi barcha 

omillar: ehtiyojlar, maqsadlar, ustanovkalar, burch hissi, qiziqishlar va boshqalar tushuniladi.  

Motiv va motivatsiya bilan bogʻliq muammolar xorij pedagog va psixologlari tomonidan 

koʻplab tajribalar oʻtkazilgan holda oʻrganilgan. Amaliy natijalarga ham erishilgan. Masalan, 

E.Torndayk, Z.Freyd, S.Tompson, G.Rozenfeld, G.Xannikatt, R. Vudvords, J.Bruner, E.Keyron 

tadqiqotlarida yuqoridagi fikrlarimiz oʻz ifodasini topdi.  

G.Rozenfeld oʻqish motivatsiyasi xarakterining shakllanishida quyidagi omillarni 

koʻrsatib oʻtgan. 

1. Ta’lim olish uchun oʻqish.  

2. Ma’lum qiziqishlarsiz shunchaki oʻqish.  

3. Ijtimoiy identifikatsiya uchun oʻqish.  

4. Muvaffaqqiyatga erishish yoki muvaffaqqiyatsizlikdan qochish uchun oʻqish.  

5. Majburlab yoki qoʻrqqanidan oʻqish.  

6. Umum qabul qilingan me’yorlarga yoki axloqiy majburiyatlarga asoslangan 

oʻqish.  

7. Hayotda maqsadga erishish uchun ta’lim olish.  

8. Ijtimoiy maqsadlarga, talablarga va qadriyatlarga asoslangan ta’lim.  

J.Bruner ham oʻqish motivlari masalasiga boshqacharoq yondashadi. U oʻzining “Oʻquv 

jarayoni” nomli kitobida oʻquvchining real, yetarli darajada uzoq davom etadigan oʻqish 

jarayonida vujudga keladigan muammolarini amaliy va nazariy tomonlarini e’tirof etgan[2]. 

J.Bruner faqat oʻqishni motivatsiyalash, ya’ni har doim ham oʻqish jarayoniga undovchi, 

anglangan omillar haqidagina emas, shu bilan birga, oʻquvchining motivlari haqida ham fikr 

yuritadi. Garchi uning fikrlari umumiy xarakterda boʻlsa ham, ulardagi ayrim yoʻnalishlar 

diqqatga sazovordir. Bu birinchi navbatda, oʻqish jarayonida bilish xarakteridagi motivlarning 

ahamiyati va yangi narsani bilishdan paydo boʻladigan ichki qanoat hissi, himoya 

masalalarining qoʻyilishidir. Shuni e’tirof etish kerakki, ushbu ichki qanoat hissi keyinchalik 

bilim olishga yoʻnaltirilgan ijobiy motivatsiya bilan uygʻunlashib ketadi.  

Murakkab oʻquv materialini oʻzlashtirishda ichki motivning moyillik uygʻotuvchi kuch 

sifatidagi ahamiyati katta, deydi J.Bruner. Masalan, mavzu oʻrganilishi jihatidan qanchalik keng 

boʻlsa, oʻquvchi shunchalik koʻp aqliy “ragʻbatlantirish” (materialni tushunish va oʻz 

imkoniyatlari doirasini kengaytirish ma’nosida) olishi kerak, ana shunda u keyingi mavzuni 

yetarlicha qiziqish bilan oʻrganishga kirishadi. U ragʻbatlantirish yoki jazolash borasida oʻquv 

jarayonining shakllarini va ularning oʻziga xos xarakterli tomonlarini oʻrganadi. Olimning 

xulosasidan shu fikr kelib chiqadiki, oʻquvchilarni oʻqishga majbur qiluvchi oʻqish motivlari 

oʻqish faoliyatidan tashqarida boʻlgan motivlar bilan belgilanadi. Bu paytda ta’lim jarayonidan 

oʻqish faoliyatiga nisbatan moyillik motivlari rolini doimo oshirib borish talab etiladi.  

T.O.Solomanidinaning ta’kidicha, kasbiy faoliyatda motivlari kuchini oshirish psixologik 

shart-sharoitlari nafaqat oʻquv jarayoni bilan balki, shaxsni ijtimoiy. siyosiy, huquqiy, gʻoyaviy, 

milliy ruhda tarbiyalash orqali ham amalga oshiriladi[3]. 

Boshlangʻich sinf oʻquvchilari motivlari sohasini oʻrganishga oid anchagina ilmiy 

tadqiqot ishlari pedagog olimlar tomonidan olib borilishiga qaramay, motivlar sohasining 

muammolari hali ham yetarli darajada oʻrganilmaganligi sezilmoqda.  

Keyingi yillarda oʻzbek pedagog olimlari tomonidan ham oʻquvchilar oʻquv-biluv 

faoliyatini tadqiq etishga oid qator keng qamrovli didaktik tadqiqotlar olib borildi. Shunday 

ishlar qatoriga O.Roziqov, K.Zaripov, N.Ortiqov, B.Adizov, R.Safarova, R.Asadova, U.Musayev, 

H.Nazarova, G.Najmiddinova, A.Hamroyev kabi olimlarning izlanishlarini kiritish mumkin. 

Garchand, bu ishlarda motivlarning turli qirralari yoritilgan boʻlsada, ularda oʻquv-biluv 

faoliyatini motivlashtirishning ayrim masalalari bayon qilingan, xolos.  

Xususan, R.Safarova oʻquvchilarning amaliy faoliyati til materiallarini oʻzlashtirish 

ehtiyojiga koʻra boshqarilishi zarurligi xususida fikr yuritgan. U oʻquvchilarning qiziqishi, 

faolligi oshirilgan sari amaliy faoliyati ham rivojlana borishini ta’kidlagan[4].  

K.Zaripov esa oʻqituvchilar malakasini oshirish tizimida oʻquvchilarning bilish 

faoliyatini boshqarish komponentlarini ajratib koʻrsatadi[5].  

N.Ortiqov oʻquvchilar faoliyatida qiziqish, intilish, maqsad, ishonch kabi qator 

xarakterli xususiyatlarni ajratadi. Bular faoliyatning mahsuldorligi va yoʻnalishini 

belgilaydi[6].  

O.Roziqov oʻquv topshiriqlarida mazmun, maqsad, vazifa, usulni ularning invariantlari 

sifatida ajratgan. U oʻquv topshiriqlari invariantlarini oʻquvchilarning oʻquv-biluv faoliyatini 

tashkil etish, boshqarish vositasi sifatida asoslagan edi[7].  

B.Adizov boshlangʻich ta’limni ijodiy tashkil etish orqali, A.Hamroev esa boshlangʻich 

sinf ona tili ta’limi sharoitida oʻquvchilarning oʻquv-biluv faoliyatini kuzatib, uni an’anaviy 

ta’lim metodikasidan farqli oʻlaroq, ijodiy tashkil etish natijasida oʻquvchilarning oʻquv-biluv 

faoliyatiga ragʻbati, layoqati va qiziqishi oshirilishi mumkinligini asoslab beradilar.  

G.Najmiddinova tadqiqotlarida oʻquvchilarning oʻquv-biluv faoliyatini shakllantirish 

masalalariga alohida yondashilib, oʻquv materiali va uning ustida ishlash orqali oʻquvchilarda 

oʻquv-biluv faoliyatini motivlashtirish mumkinligi asoslab beriladi[8].  

Oʻquv-biluv faoliyatiga oid psixologik tadqiqotlar ilmiy izlanishlarning katta qismini 

tashkil etadi. L.S.Vigotskiy inson faoliyati va psixikasi – ruhiyatining uzviy bogʻliqligi tamoyilini 

asoslagan edi: psixika faoliyatsiz, faoliyat psixikasiz amal qilmaydi. L.S.Vigotskiyning 

qarashlarini S.L.Rubinshteyn oʻz tadqiqotlarida yanada rivojlantirdi. S.L.Rubinshteynning 

ta’kidlashicha, hissiyotlar faoliyat dinamikasi, sur’ati va tonusini belgilaydi. Shuning uchun 

ham har bir yosh davri uchun xos boʻlgan motivlar sohasining belgilangan rivojlanish 

qonuniyatlari ta’limning yangi dasturlarini ishlab chiqish hamda unda maxsus vazifalarni 

belgilash orqali oʻquv-biluv motivlarini faollashtirish uchun asos boʻlib xizmat qiladi[9].  

A.N.Leontev esa motivlar insonga faoliyati uchun, shuningdek, oʻquv faoliyati uchun 

ham turtki boʻladi va uni yoʻnaltiradi deb hisoblaydi. Uning ta’kidlashicha, faoliyat – bu 

subektning borliqqa faol munosabatidir. Motiv va maqsadning bir-biriga mos kelishi 

faoliyatning eng muhim xususiyatidir[10].  

Tahlil va natijalar: Mavzuimiz doirasida pedagog va psixolog olimlar tomonidan turli 

nazariyalar ilgari surilgan. Quyida ushbu qarashlar haqida toʻhtalib oʻtamiz. Avvalo, 

motivlarning darajasi va turlarini sanab oʻtsak: 

1. Keng kognitiv motivlar: yangi bilimlarni egallashga yoʻnaltirish: faktlar, hodisalar, 

naqshlar. Ular muammolarni hal qilishda, qoʻshimcha ma’lumot olish uchun oʻqituvchiga 

murojaat qilishda namoyon boʻladi. 

2. Oʻquv va kognitiv motivlar: bilim olish usullarini, mustaqil bilim olish usullarini 

oʻzlashtirishga yoʻnaltirish. Ular yechimni topish uchun mustaqil harakatlarda, oʻqituvchining 

turli xil ish usullari toʻgʻrisida bergan savollarida namoyon boʻladi. 

3. Oʻz-oʻzini tarbiyalashning motivlari: qoʻshimcha bilimlarni olishga va keyin oʻz-oʻzini 

takomillashtirish uchun maxsus dasturni qurishga e’tibor berish. Oʻz-oʻzini oʻqitish motivlari 

oʻqituvchiga oʻquv jarayonini oqilona tashkil etish, oʻz-oʻzini oʻqitishning haqiqiy harakatlarida 

takliflar bilan murojaat qilishda uchraydi. 

Quyidagi motivlarning ahamiyati haqida ham toʻhtalib oʻtsak: 

1. Keng ijtimoiy motivlar: burch va javobgarlik, ta’limotning ijtimoiy ahamiyatini 

tushunish. Ular oʻquvchining oʻz burchi va mas’uliyatini anglashini koʻrsatadigan harakatlarda 

namoyon boʻladi. 

2. Tor ijtimoiy yoki pozitsion motivlar: boshqalar bilan munosabatlarda muayyan 

pozitsiyani egallash, ularning roziligini olish istagi 

3. Ijtimoiy hamkorlikning motivlari: boshqa odam bilan oʻzaro munosabatlarning turli 

usullariga yoʻnaltirish. Ular jamoaviy ishlarga intilish va uni amalga oshirishning oqilona 

usullarini tushunishda namoyon boʻladi. 

Shaxsiy motivlarga oʻz-oʻzini hurmat qilish va hirs hissi, tengdoshlar orasida obroʻ - 

e’tiborga ega boʻlish istagi, referent sheriklarga taqlid qilish, shaxsiylashtirish istagi kiradi. 

Mavzuni davom ettirgan holda shuni aytib oʻtish lozimki, ta’lim motivatsiyasining 

asosiy xususiyatlari quyidagilardan iborat:  

Ta’lim motivlarining kuchi va barqarorligi. Agar biz oʻquv motivining kuchini koʻrib 

chiqsak, u oʻquvchining toʻxtovsiz intilishining koʻrsatkichidir va ehtiyoj va motivning oʻzi, 

uning intensivligi toʻgʻrisida xabardorlik darajasi va chuqurligi bilan baholanadi.  

Oʻquv motivining barqarorligi. U oʻquvchining oʻquv va kognitiv faoliyatining barcha 

asosiy turlarida mavjudligi bilan baholanadi. 

Ta’lim motivlarining quyidagi funksiyalarini ajratish mumkin: 

a) ragʻbatlantiruvchi funksiya-sabab oʻquvchining faoliyatini, uning xatti-harakatlarini 

va faoliyatini keltirib chiqaradi va belgilaydi; 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/9 (3)-2023 

 

361 

b) motivning energiyasining ma’lum bir ob’ektga yoʻnalishini aks ettiradigan qoʻllanma 

funksiyasi; 

s) tartibga solish funksiyasi, uning mohiyati motivning xulq-atvor va faoliyatning 

tabiatini oldindan belgilab qoʻyishidir. 

Quyida esa maktab oʻquvchilari uchun motivatsiyani shakllantirish yoʻllarini 

sanab oʻtamiz: 

1. Umuman motivatsiyani shakllantirishga yordam beradigan yoʻllar: 

- oʻquvchilarni jamoaviy faoliyat shakllariga kiritish; 

- oʻquvchilarni baholash faoliyatiga jalb qilish va oʻz-oʻzini hurmat qilishni 

shakllantirish; 

- oʻquvchi-oʻqituvchi hamkorligi, qoʻshma oʻquv faoliyati; 

- oʻquvchilarning bilim faolligini ragʻbatlantirish, ijodiy muhit yaratish; 

- oʻquv materiallarini taqdim etishning qiziqarli shakli (materialni taqdim etishning 

gʻayrioddiy shakli, oʻqituvchining nutqining hissiyligi, kognitiv oʻyinlar, koʻngilochar misollar 

va tajribalar); 

- ragʻbatlantirish va jazodan mohirona foydalanish. 

2. Motivatsiyaning individual tomonlarini mustahkamlash uchun maxsus 

topshiriqlar. 

- oʻquvchilarning oʻqishini mustahkamlash va rivojlantirish (hamkorlikka tayyorlikni 

ragʻbatlantirish, pedagogik ta’sirlarga ochiqlik, oʻz pozitsiyasini mustahkamlash va oʻz tanlovini 

amalga oshirish istagini kuchaytirish); 

- motivlarni, oʻz sub’ektiv pozitsiyasini mustahkamlash va anglash uchun tanlov 

holatlarini yaratish; 

- ta’limotda maqsadlarni belgilashni oʻrgatish (oʻz-oʻzini hurmat qilish va da’volarning 

etarli darajasini mustahkamlash, maqsadlarni amalda baholash, ularning imkoniyatlarini 

faollashtirish qobiliyati ); 

- maqsadlarning barqarorligi va ularni amalga oshirishda qat’iyatlilik. 

3. Darsning alohida bosqichlarida motivatsiyani shakllantirish. 

- boshlangʻich motivatsiyani chaqirish bosqichi; 

- motivatsiyani kuchaytirish va mustahkamlash bosqichi; 

- darsni yakunlash bosqichi. 

Xulosa. Motivlar bilan organik aloqada faoliyat manbai va harakatlantiruvchi kuch 

boʻlgan ehtiyojlar mavjud. Ehtiyoj mavzusi aniqlanganda, u sabab maqomini oladi. Shu 

munosabat bilan, oʻrganish motivini aniqlanadigan ehtiyoj sifatida aniqlash mumkin. 

Xulosamiz shuki, ta’lim jarayonida oʻquvchilarning faoliyatini motivlashtirishda oʻqituvchi juda 

muhim oʻrin egallaydi. Chunki u ta’lim jarayonini tashkil etuvchi va boshqaruvchi sub’ekt 

sifatida oʻquvchilarning faoliyatini ham bevosita boshqarib boradi.  

Ehtiyojlar, motivlar, stimullar – fikrimizning amaldagi ifodasidir. Ta’lim jarayonida 

oʻquvchilarni stimullashtirish ularda oʻquv-biluv motivlarining boshqa motivlardan koʻra 

kuchliroq boʻlishiga xizmat qiladi.  

Xulosa sifatida nazariy va eksperimental natijalar umumlashtirilib, asosiy xulosalar 

keltiriladi. 

1. Yuqorida qayd etilganlardan shuni xulosa qilib aytish mumkinki, bu maqsad va 

vazifalarning hal etilishi oʻqituvchilarni zamon bilan hamnafas boʻlishga, oʻzining v 

qobiliyatlarini shakllantiribgina qolmasdan, yoshlarni tarbiyalash dardi bilan yashash va 

kelajakni aniq koʻra olishi zarur. 

2. Har-bir oʻqituvchi shaxsida mamlakatimizning dolzarb muammolarini, maqsad va 

vazifalarini vijdonan tasavvur qilib, aniq bajarib borishi uchun shijoat bilan oʻz imkoniyati, 

bilimi, tajribalarini ishga solishga oʻrgatadi hamda pedagogik faoliyatga ijodiy yondashish 

malakalariga ega boʻlishni tarbiyalaydi. 

3. Oʻqituvchi kasbiy jihatdan oʻzligini anglagan holda oʻquvchi shaxsini koʻra olishi va 

uning fikr oʻylari, tashvish-quvonchlariga ega boʻla olish, auditoriyaning qiziqishlari va 

manfaatlarini ilmiy-ijodiy yondoshuvi talab qiladi. Chunki ta’lim-tarbiya jarayoni boshlangʻich 

sinf oʻqituvchilardan qobiliyatlarini shakllantirishga yoʻnaltirilishi va oʻquv jarayonining 

natijasi ideal bilan qiyoslanishi lozim. 

